
Nánar um fyrirlestra 
 

1. Vegferð Melaskóla í að verða Réttindaskóli UNICEF 
Emma Ævarsdóttir, kennari í Melaskóla. Sagt frá vinnu Melaskóla við innleiðingu á 
Barnasáttmála Sameinuðu þjóðanna. Farið verður yfir fyrstu skrefin í þessari vegferð, að 
hvernig það er að byggja upp lýðræðislegra skólaumhverfi sem byggist á þátttöku, jafnrétti og 
virðingu. 

 
2. Sprellifix – Smiðjan í skapandi skólastarfi  

Hjalti Halldórsson, Dögg Lára Sigurgeirsdóttir og Björgvin Ívar Guðbrandsson kennarar í 
Langholtsskóla. Fjallað verður um verkefnið Smiðjan í skapandi skólastarfi sem gengur út á 
teymiskennslu, samþættingu og innleiðingu stafrænnar tækni í nám nemenda. Farið verður 
yfir hugmyndina að baki verkefninu og hvernig það hefur þróast yfir tveggja ára tímabil, 
hvaða áhrif það hefur haft á skólastarfið og hvert það stefnir. 
 
 

3. Nemendur vinna með hæfniviðmið 
Anna María Þorkelsdóttir, kennsluráðgjafi í Hörðuvallaskóla. Í Hörðuvallaskóla í Kópavogi 
vinna fulltrúar nemenda og kennsluráðgjafi með hæfniviðmið aðalnámskrár grunnskóla og 
velta fyrir sér hvernig hægt er að uppfylla þau miðað við áhugasvið nemenda. Þeir koma með 
tillögur að verkefnum, tilgreina hvað þeir vilja leggja meiri áherslu á í skólanum og hverju 
þeim finnst að mega sleppa.  Þetta snýst um að gera nemendur að gerendum en ekki bara 
þiggjendum í eigin námi. 

 
4. Nánar um Dr. Tom Harrison og Jubilee Center for Character and Virtues í Birmingham     

Tom Harrison er sérfræðingur við Birmingham háskóla og starfar fyrir Rannsókna- og 
þróunarsetur um mannkostamenntun þar sem áhersla er lögð á dyggðir, siðfræði, félagslega 
hegðun og borgaraleg réttindi og skyldur. Hann hefur gefið út mikið efni þessu tengt og 
þróað ýmis tæki og tól, kennsluáætlanir o.fl. fyrir skóla og aðrar stofnanir. Hann hefur hlotið 
fjölmargar viðurkenningar á sínu sviði í heimalandinu. 

 
Sjá nánar um Dr. Tom Harrison: 
https://www.birmingham.ac.uk/staff/profiles/education/harrison-tom.aspx  
Sjá nánar um Jubilee Center for Character and Virtues: 
https://www.birmingham.ac.uk/research/activity/education/jubilee-centre/index2.aspx  
Sjá hagnýtt efni um mannkostamenntun á vefsvæði Jubilee Center for Character and Virtues: 
https://www.jubileecentre.ac.uk/432/character-education  

